
Efni: Umsðgn ÁTVR um frumvarp til laga um ráðstafanir í ríkisfjármálum -  824. mál 
139. löggjafarþings

Áfengis- og tóbaksverslun ríkisins (ÁTVR) heíur borist til umsagnar frumvarp til laga um 
ráðstafanir í ríkisfjármálum (í samræmi við yfirlýsingu ríkisstjómarinnar í tengslum við 
undirritun kjarasamninga o.fl.), 824. mál 139. löggjafarþings.

ÁTVR leggst eindregið gegn þeim breytingum á lögum nr. 96/1995, um gjald af áfengi og 
tóbaki, sem mælt er fyrir um í 12. gr. tilvitnaðs fhimvarps, enda stríði þær í einu og öllu gegn 
áfengisstefnu íslenskra stjómvalda. Fyrirtækið tekur ekki afstöðu til frumvarpsins að öðru 
leyti.

Megindrættir áfengisstefnu íslenskra stjórnvalda
Fyrir Alþingi íslendinga liggur nú frumvarp til nýrra laga um verslun með áfengi og tóbak, 
703. mál 139. löggjafarþings, þskj. 1222. í greinargerð sem fylgir frumvarpinu segir skýrum 
orðum að stefna stjómvalda í áfengismálum sé að lágmarka skaðlega neyslu áfengis. Eigi það 
bæði við heilsufarslegan og félagslegan skaða í samfélaginu. Sérstaklega sé stefnt að því að 
vemda böm og unglinga gegn áfengi og markaðssetningu þess. Þá segir að grunnstoðir 
áfengisstefnunnar séu að starfrækia einkasölu ríkisins á áfengi. háir áfengisskattar og 
bann við áfengisauglýsingum og markaðsstarfsemi tengdri áfengi. Undirstrikun og feitletrun 
undirritaðs.

Þessa stefna tónar við markmiðsákvæði áfengislaga nr. 75/1998, en þar segir að tilgangur 
laganna sé að vinna gegn misnotkun áfengis. Óþarfi er að fjölyrða um þann skaða sem 
misnotkun áfengis veldur bæði heilsu manna og samfélaginu sem við lifum í -  sýnt hefur 
verið fram á hann með óyggjandi hætti í fjölda rannsókna og kannana.

Lykilatriði í áfengisstefnu íslenskra stjómvalda hefur um langt skeið verið einkaréttur ÁTVR 
á smásölu áfengis. Með einkasöluleyfinu er tryggt að stjómvöld geti haft eftirlit með og stjóm 
á sölu áfengis í smásölu og þannig tryggt að áfengisstefnan sé virt í framkvæmd. Fjöldi 
vínbúða og opnunartími þeirra er takmarkaður, auglýsingar bannaðar og markaðssetning heft 
að öðru leyti. Háar aldurstakmarkanir eru við áfengiskaup og vöruval vínbúða tekur mið af 
samfélagslegri ábyrgð. Þá leggur íslenska ríkið sérstakt gjald, áfengisgjald, á áfengi við 
framleiðslu þess eða innflutning.

Þessar aðgerðir eru í samræmi við niðurstöður Evrópudeildar Alþjóða 
heilbrigðisstofiiunarinnar, WHO , en rannsóknir benda til þess að draga megi úr skaðlegum 
afleiðingum áfengisneyslu með álagningu áfengisskatta. takmörkunum á flölda vínbúða og 
opnunartíma, ríkiseinkalcvfí á smásölu áfengis. aldurstakmörkunum við áfengiskaup, 
hömlum á áfengisauglýsingum, lækkun leyfilegs áfengismagns í blóði ökvunanna og 
handahófskenndri töku öndunarsýna. Þá er brýnt að rekið sé öflugt forvarnarstarf til þess að 
spoma við áfengisvanda í samfélaginu. Undirstrikun ogfeitletrun undirritaðs.

Ákvæði fyrirliggjandi frumvarps -  vanhugsað og tilgangur hulinn
Samkvæmt 1. gr. laga nr. 96/1995 um gjöld af áfengi og tóbaki skal greiða í ríkissjóð sérstakt 
gjald, áfengisgjald, af áfengi. Gjaldskyldir eru allir þeir sem flytja inn eða framleiða hér á 
landi áfengi til sölu eða vinnslu, sbr. 2. gr. laganna. í 6. gr. laganna er kveðið á um að 
áfengisgjald skuli fellt niður eða endurgreitt i sérstökum undantekningartilvikum, þar á meðal 
af áfengi í tilteknu magni sem ferðamenn hafa með sér til landsins og áfengi sem flugverjar 
hafa meðferðis við komu til landsins. Það eru þessi sérstöku undantekningarákvæði sem lagt 
er til að verði rýmkuð verulega i þvi frumvarpi til laga um ráðstafanir í ríkisfjármálum sem nú 
liggur fyrir Alþingi.

Lagt er til að magn þess áfenga öls sem ferðamönnum og flugverjum er heimilt að hafa 
meðferðis til landsins verði aukið verulega án þess að dregið verði úr leyfðu magni annarra 
áfengistegunda á móti. Hér er því um hreina aukningu að ræða og umtalsvert magn. 
Aukningin nemur frá þremur til níu litrum öls sé að auki keypt léttvin eða sterkt áfengi -  eða 
einni til þremur „kippum“ af hálfs lítra bjór á einstakling. Þá er lagt til að hafi ferðamenn 
einungis með sér áfengt öl en sleppi sterkum drykkjum og léttvíni geti þeir flutt til landsins 12 
lítra af öli -  eða fjórar „kippur“ af stórum bjór.

Hvergi kemur fram i fyrirliggjandi fhimvarpi eða greinargerð með þvi hver tilgangurinn er 
með þessum tilslökunum og umfangsmiklu breytingum. Hvergi er heldur skilgreint nokkuð 
markmið með þeim.

í greinargerðinni segir ekki annað en þetta:
„I ákvæðinu er annars vegar lagt til að hækka heimild ferðamanna til kaupa á gjaldfrjálsu áfengi í 
tollfrjálsum verslunum hér á landi. I a- og b-lið er lagt til að bætt verði við sex og níu lítrum af öli við þá 
samsetningu sem heimilt er að versla gjaldfrjálst. I c-lið er lagt til að hækka heimild til kaupa á gjaldfrjálsu 
öli úr sex lítrum í níu lítra eða um 67%. Þá er í e-lið lagt til að nýr valmöguleiki komi til þar sem heimilt 
verði að versla einungis öl, samtals tólf lítra.

Hins vegar er lagt til að hækka heimild flugáhafna til kaupa á gjaldfrjálsu áfengi í tollfrjálsum 
verslunum hér á landi. I f- og g-lið er lagt til að bætt verði við sex og níu lítrum af öli við þá samsetningu 
sem heimilt er að versla gjaldfrjálst. í  h-lið er lagt til að hækka heimild til kaupa á gjaldfrjálsu öli úr sex 
lítrum í níu lítra eða um 67%. I—k-liðir fjalla um breytingar á 2. mgr. 7. tölul. þar sem kveðið er á um 
heimild flugáhafna til gjaldfrjálsrar verslunar ef ferð varir skemur en 15 daga. Um er að ræða hlutfaUslega 
sömu hækkun.“ Feitletrun undirritaðs.

Fyrir utan að vera vanhugsað út frá áfengispólitísku sjónarmiði eru einu tölulegu 
upplýsingamar rangar. Hækkun heimildar til kaupa á áfengu öli úr 6 í 9 lítra er 50% en ekki 
67%. Líklega er þama um innsláttarvillu að ræða.



Helstu vankantar frumvarpsins
Vankantar frumvarpsins eru að mati ÁTVR fjölmargir. Frumvarpið stríðir almennt gegn þeirri 
áfengisstefnu sem stjómvöld í landinu hafa mótað, en sérstök ástæða er til að nefna 
eftirfarandi þætti:

Grafíð undan ríkiseinkasölunni
Sé það ekki beinlínis markmið löggjafans að auka áfengisneyslu á íslandi gefur auga leið að 
aukinn innflutningur ferðamanna og flugverja á áfengi til landsins dregur úr vægi 
ríkiseinkasölu áfengis, sem er og hefur verið grundvallarþáttur í áfengisstefnu íslenskra 
stjómvalda, en með henni hefur aðhald og eftirlit með sölu áfengis í smásölu verið tryggt.

Gera verður ráð fyrir að hlutur Isavia, sem rekur fríhöfnina á Keflavíkurflugvelli, muni að 
sama skapi aukast, enda er megnið af því áfengi sem ferðamenn og flugverjar flytja til 
landsins keypt þar. í greinargerð með frumvarpi til laga um ráðstafanir í ríkisfjármálum 
kemur enda fram að gert er ráð fyrir því að verði frumvarpið óbreytt að lögum sé ljóst að 
tekjur Fríhafnar (Isavia) muni aukast en á móti megi gera ráð fyrir að sala ÁTVR á áfengi 
muni dragast saman. Þar með muni skatttekjur ríkissjóðs í formi vörugjalda af þessum 
vömflokkum minnka. Nettóáhrif á afkomu ríkissjóðs gætu þannig orðið neikvæð um nálægt 
100-200 millj. kr. á ársgrundvelli. Umsögn fjárlagaskrifstofu fjármálaráðuneytisins um þetta 
ákvæði frumvarpsins eru á sömu lund.

Hér er því gert ráð fyrir að einkafyrirtæki hagnist á smásölu áfengis á kostnað ríkissjóðs. Fyrir 
utan þá augljósu staðreynd að þannig yrði grafið undan ríkiseinkasölu áfengis, er frumvarpið í 
andstöðu við þá stefnu sem íslensk stjómvöld hafa markað, að smásala áfengis skuli ekki vera 
í hagnaðarskyni vegna þess söluhvata sem það myndar.

Neikvæð áhrif fvrir Forvamarsióð
Verði frumvarp þetta óbreytt að lögum veikir það forvamir gegn áfengis- og fikniefnaneyslu, 
sem eru mikilvægur liður í framkvæmd áfengisstefriu stjómvalda. Eins og þegar er komið 
firam er gert ráð fyrir því að skatttekjur ríkissjóðs í formi vörugjalda af áfengi muni dragast 
talsvert saman. Forvamarsjóður mun ekki fara varhluta af því, enda eru tekjur hans háðar 
innheimtu áfengisgjalds. Samkvæmt 7. gr. laga um gjald af áfengi og tóbaki skal 1% af 
áfengisgjaldi renna í Forvamarsjóð, en tilgangur hans er að stuðla að forvömum gegn áfengis- 
og fikniefrianeyslu.

Oeðlileg mismunun -  svartur markaður verður til
Fyrirhugaðar breytingar á lögum um gjald af áfengi og tóbak, verði þær að veruleika, gefa 
þeim hópi landsmanna sem hafa tækifæri og tök á að ferðast til útlanda kost á að versla 
umtalsvert meira áfengi en fyrr á verulega lægra verði en aðrir íslendingar hafa möguleika á. í 
frumvarpinu er ekki gert ráð fyrir að áhöfnum skipa verði veitt aukin heimild til innflutnings 
áfengis eins og flugverjum og því má velta fyrir sér hver raunverulegur tilgangur 
breytingarinnar er. Hér er því verið að stuðla að aukinni mismunun -  oft á tíðum þannig að 
þeir sem meiri efni hafa geta verslað áfengi á lægra verði en þeir sem tekjuminni eru.

Með því að bjóða flugverjum og ferðamönnum aukið magn áfengis á lægra verði eykst 
framboð á ódýru áfengi innanlands og má leiða líkum að því að hvati myndist til að selja þetta 
umframmagn þriðja aðila eins og algengt var á árum áður.



Afstaða ÁTVR
í ljósi framangreindra sjónarmiða leggst ÁTVR gegn 12. gr. frumvarps til laga um ráðstafanir 
í ríkisfjármálum (í samræmi við yfirlýsingu ríkisstjómarinnar í tengslum við undirritun 
kjarasamningao.fi.), 824. mál 139. löggjafarþings

